
General

 

Kerjasama UMP, YIM manfaatkan Ruang Reka STIE buat komuniti Bera 

   17 October 2022  

  

BERA, 15 Oktober 2022 - Perdana Menteri Malaysia, Dato’ Sri Ismail Sabri Yaakob merasmikan Ruang Reka STIE Keluarga
Malaysia di Felda Bukit Puchong, Bera yang merupakan sudut inovasi digital yang dilengkapi dengan makmal komputer,
studio digital, sudut pameran dron dan reka bentuk bagi membudayakan kreativiti serta inovasi dalam kalangan komuniti luar
bandar khususnya pelajar sekolah dan generasi baharu.

Program tersebut dianjurkan oleh Kementerian Sains, Teknologi dan Inovasi (MOSTI) melalui Yayasan Inovasi Malaysia
(YIM).

UMP terima RM 63,650 bagi geran kajian Sistem Pendidikan Sekolah Pondok Negeri Pahang 

   14 October 2022  

  

KUANTAN, 12 Oktober 2022 - Universiti Malaysia Pahang (UMP) menerima Geran Kajian Inisiatif Pemerkasaan dan
Pengiktirafan Sistem Pendidikan Sekolah Pondok Negeri Pahang berjumlah RM63,650 daripada Majlis Ugama Islam dan Adat
Resam Melayu Pahang (MUIP). 

Serahan disampaikan Timbalan Yang di-Pertua MUIP, YAM Tengku Panglima Raja Tengku Amir Naseer Ibrahim Shah
kepada Pengarah Kanan Jabatan Penyelidikan dan Inovasi UMP, Profesor Dr. Mohd Hasbi Abdul Rahim yang hadir mewakili
Naib Canselor UMP. 

UMP anjur Program Kesedaran Mengundi Usia 18 

   19 October 2022  

  

KUANTAN, 15 Oktober 2022 - Dunia kini tidak boleh lagi dibanding dengan zaman dahulu iaitu untuk maju ke hadapan
memerlukan kombinasi dua pemikiran iaitu golongan muda dan yang telah berpengalaman.

Menurut Timbalan Menteri Kewangan 1, Yang Berhormat Dato' Indera Mohd Shahar Abdullah, apa yang berlaku pada masa
hadapan adalah perkara penting yang perlu dilakukan pada hari ini.
 
“Undi 18 ini akan memberi kesan dalam pemilihan ahli Parlimen yang akan membentuk Kerajaan. 

22 penyelidik UMP tersenarai 2% saintis terbaik dunia bagi dua kategori pencapaian   

   17 October 2022  

  

KUANTAN, 14 Oktober 2022 - Seramai 22 orang penyelidik Universiti Malaysia Pahang (UMP) tersenarai 2 peratus saintis
terbaik dunia bagi dua kategori pencapaian.

Daripada jumlah tersebut, seramai tujuh orang penyelidik tersenarai bagi kategori Pencapaian Sepanjang Kerjaya (Career-
Long Achievement) dan seramai 21 orang penyelidik pula tersenarai dalam Pencapaian Satu Tahun (Single Year
Achievement).

UMP julung kali tersenarai dalam penarafan dunia THE WUR 2023 

   13 October 2022  

  

PEKAN, 12 Oktober 2022 - Universiti Malaysia Pahang (UMP) buat julung kalinya tersenarai di kedudukan 801 hingga 1,000
bagi penarafan Times Higher Education World University Rankings (THE WUR) yang diumumkan hari ini.

Lebih membanggakan, UMP berada di kedudukan kelapan daripada 22 buah Institusi Pengajian Tinggi (IPT) di Malaysia yang
tersenarai dan merupakan universiti terbaik dalam Rangkaian Universiti Teknikal Malaysia (MTUN).

Kuasai ilmu dan kemahiran bina jati diri mahasiswa - NC 

   17 October 2022  

  

KUANTAN, 13 Oktober 2022 - Generasi muda diseru agar menjadi golongan terpelajar yang bukan setakat menguasai ilmu
pengetahuan dan kemahiran terkini, bahkan mempunyai jati diri yang kukuh.

Naib Canselor UMP, Profesor Dato’ Ts. Dr. Yuserrie Zainuddin berkata, pengalaman sepanjang di universiti akan menjumpai
suara dan cita-cita atau ‘your true calling’ sekaligus mencorakkan perjalanan yang tidak akan pelajar lupakan dalam
mencapai puncak menara gading.

UMP jalin kerjasama dengan 6 rakan industri 

   14 October 2022  

  

PEKAN, 12 Oktober 2022 - Universiti Malaysia Pahang (UMP) memeterai Memorandum Penjanjian (MoA) bersama enam
rakan industry baru-baru ini. 

Semua industri terbabit adalah Nardoni Sdn. Bhd., Indah Water Konsortium Sdn. Bhd., Fung Yuan Biotechnologu Sdn. Bhd.,
IWK-Pahang Certifiying Agency Office, Gapura Solution Sdn. Bhd. dan YP Plantation Holdings Sdn. Bhd. 

WSCC Series 2022 kumpul pakar bidang kejuruteraan angin dan gempa bumi 

   20 October 2022  

  

KUALA LUMPUR, 14 Oktober 2022 - Persidangan World Sustainable Construction Conference Series 2022 (WSCC Series
2022) berjaya mengumpulkan pakar-pakar dan ahli penyelidik dalam bidang kejuruteraan angin, gempa bumi, bahan termaju
dan kejuruteraan pembinaan untuk berkongsi maklumat dan hasil kajian berkaitan dalam program yang berlangsung di
Novotel Hotel Kuala Lumpur. 

Pelajar OKU, pasangan kembar dan adik-beradik antara 1,459 pelajar baharu daftar di UMP 

   17 October 2022  

  

KUANTAN, 13 Oktober 2022 - Pasangan kembar seiras dan adik-beradik mencuri tumpuan di Majlis Amanat Naib Canselor
Universiti Malaysia Pahang (UMP) Sempena Minggu Induksi Siswa 2022 dan Majlis Bacaan Ikrar Pelajar Baharu.

Pasangan kembar Nur Farisha Dayani Abdullah dan Nur Farisha Dayana Abdullah sama-sama menyambung pengajian dalam
program Ijazah Sarjana Muda Teknologi Kejuruteraan Awam (Bangunan) dengan Kepujian.

Kedua-duanya amat teruja dapat menyambung pengajian yang sama.

 UMP dan TDA meterai MoU di dasar laut 

   12 October 2022  

  

TIOMAN, 10 Oktober 2022 - Universiti Malaysia Pahang (UMP) dan Lembaga Pembangunan Tioman (TDA) melakar sejarah
apabila buat julung kalinya mengadakan Majlis Menandatangani Memorandum Persefahaman (MoU) di dasar laut, Pulau
Tumok, Tioman, Pahang.

Kerjasama ini bakal memberi manfaat kepada kedua-dua belah pihak dalam usaha membangunkan organisasi terutama
dalam hal-hal berkaitan penyelidikan, pembangunan dan program bersama komuniti di Tioman.

200 pelajar calon SPM terima manfaat program Yayasan PETRONAS empower ECER Akademik  

   14 October 2022  

  

MERSING, 13 Oktober 2022 - Pelancaran Program Yayasan Petronas empower ECER Akademik menyaksikan seramai 200
orang pelajar calon Sijil Pelajaran Malaysia (SPM) bakal menerima manfaat apabila berpeluang mengikuti Program Yayasan
PETRONAS empower ECER Akademik yang dikendalikan pihak UMP Advanced.

Perasmian majlis disempurnakan oleh Menteri Besar Johor, Datuk Onn Hafiz Ghazi dalam majlis yang berlangsung di Hotel
Seri Malaysia Mersing.

Wan Raizulhazmi terima tuah Siswa Sulung UMP 

   12 October 2022  

  

KOTA BHARU, 9 Oktober 2022 - Pelajar baharu yang bakal mendaftar masuk ke Universiti Malaysia Pahang (UMP) pada 11
Oktober 2022 ini, Wan Raizulhazmi Syukrin Wan Rizman Zailani, tidak menyangka panggilan yang diterimanya membawa
tuah buatnya apabila dimaklumkan terpilih menerima Biasiswa Sulung KPT-UMP.

Simposium Antarabangsa Celik Digital pupuk kesedaran kandungan media 

   18 October 2022  

  

PEKAN, 12 Oktober 2022 - Program Simposium Antarabangsa Celik Digital: Literasi Media dan Maklumat mampu memupuk
masyarakat untuk mengendalikan kandungan media dengan lebih bertanggungjawab serta beretika dalam aktiviti peribadi,
profesional dan kemasyarakatan.

Malahan menerusi simposium ini, para peserta dapat meningkatkan kesedaran dan mengetahui strategi pelaksanaannya
merentas komuniti antarabangsa.

UMP prihatin bantu bawa pelajar baharu daftar masuk kampus 

   17 October 2022  

  

BATU PAHAT, 12 Oktober 2022 - Pelajar baharu Universiti Malaysia Pahang (UMP), Putera Amirul Hakim Mohd Ali yang
berasal dari Batu Pahat, Johor tidak menyangka beliau akan terpilih menerima Insentif Pendidikan Yayasan UMP sebanyak
RM1,000 bagi meringankan beban beliau pada awal sesi pengajian di universiti.

Malah, kehadirannya ke universiti bersama keluarga turut diuruskan pihak universiti.

UMP perkenalkan budaya Malaysia kepada pelajar luar negara melalui ‘jendela maya’ 

   6 October 2022  

  

Meskipun cuma mampu berhubung melalui paparan skrin alat komunikasi masing-masing kerana terpisah dek jarak fizikal,
Pusat Hubungan Antarabangsa (PuHA) dengan kerjasama Pusat Bahasa Moden (PBM), Universiti Malaysia Pahang (UMP)
telah menganjurkan kursus secara dalam talian, Camp Rasa Sayang 2022: Destination Malaysia untuk pelajar-pelajar dari
universiti luar negara pada 5 hingga 6 September dan 12 hingga 13 September 2022 yang lalu.

